
        Бөек химик Д.И.Менделеев    
    8 февраль көнне бөек химик Д.И.Менделеевның тууына 185 ел тулды. Шул 

уңайдан  Бәзәкә урта мәктәбендә авыл китапханәсе белән берлектә “Бөек 

химик Д.И.Менделеев” дип исемләнгән кызыклы танып белү сәгате үткәрелде. 

Китапханәче Ф.Башарова  укучыларны Д.Менделеевның тормыш юлы һәм 

аның турындагы кызыклы фактлар белән таныштырды, бөек химикның 

Бондюг химия заводы хуҗасы П.К.Ушков белән дуслыгы һәм хезмәттәшлеге, 

безнең Менделеевск шәһәре белән бәйләнеше   турында сөйләде. Аннары 

укучылар А.Нуретдинова, Р.Ипатов, Р.Валеева, А.Гыйльметдинова, В.Усиков, 

Д.Бәхтегәрәева, А.Нуретдинова, В.Ефимов, М.Гимадиев  урта мәктәпнең  

химия укытучысы Н.М.Искакова җитәкчелегендә  химик реакцияләр ясап 

күрсәттеләр. Күз алдында 2-сыйныф укучысының кар, 4-сыйныф 

укучыларының бернинди җиләк-җимешсез  әфлисун, мандарин, алма соклары 

ясап күрсәтүләре гаҗәпләнерлек булды.  Бөек химия фәне турында 

чыгарылган стена газеталары да киң мәгълүматлы һәм оригиналь иде. Бергә 

үткәрелгән сәгать бик файдалы һәм кызыклы үтте. (февраль 2019 ел) 

 

 



 
 

 

 
 



 
 

 
 



 
 

 
 



 
 

 
 



 
 

 
 

 



 
 

 

 

 

 

 

 

 


